
   رونا اکھ نوں روشن کردا

 اتے صقل کریندا دل نوں

 

 داغ سینے دے صاف کریندا

 نالے موم کریندا سل نوں

 

 اک اتھرو بخشش لئی کافی

 جا پچھ کسے کامل نوں

 

 اعظم جے ایہہ دولت لبھنی

 جامل کسے صاحب دل نوں

 

  ظاهر دی اکھ اوہو دیکھے

 جہڑا ظاہرا نمیں آگئے

 

  باطن تائیں پہنچ نہ سکے

 پئی درتے ٹھوکر کھا وے

 

   اپنیاں نوں پئی غیر بنا وے

 پئی غیراں نوں گل لاوے

 

  اعظم ہون نصیب جے چنگے

 کتوں دل دی اکھ مل جاوے

 

  دیکھن نوں سب اکھیاں والے

 پراوہ ہتھ نہ آون اکھیاں

 

  جہڑیاں وچ اڈیک ماہی دی

 نت مینہ بر ساون اکھیاں

 

 جد ویکھن تے یار نوں ویکھن

 کتے جھات نہ پاون اکھیاں

 

  اعظم دیکھ دکان اجیہی

 جتھوں اوہ مل جاون اکھیاں


